
Жер көріп, ел таниды
Елбасы Нұрсултан Назарбаев "Болашаққа бағдар: рухани жаңғыру" бағ-дарламалық мақаласында "Қазақстанның киелі жерлерінің географиясы" жобасын жасап, тарихи орындарды анықтау, туризм инфрақұрылымын дамыту, бәсекеге қабілетті туризм индустриясын құруды тапсырды. Бұл міндетерді жүзеге асыратын, туризмді төрге сүйрейтін мамандар қажет. М.Қозыбаев атындағы Солтүстік Қазақстан мемлекеттік университеті - өңірімізде осы сала мамандарын даярлайтын бірден-бір жоғары оқу орны.
Қазіргі таңда облысымызда белсенді және емдік бағыттағы демалыс, тарихи-мәдени туризм дамып келеді. Егер біз сырттан келетін туристер ағынын көбейтеміз десек, шет тілдерін білетін, жол бастап жүретін арнайы мамандар даярлауымыз қажет. Республика бойынша он екі үздік жоғары оқу орнының қатарына кіретін М.Қозыбаев атындығы университет осы салаға өз үлесін қосып келеді.
2000 жылы университеттің "Экономика және есеп" кафедрасында туризм маман-дығы ашылғаннан бері үш жүзден астам түлек диплом алып, бүгінде елімізде және алыс-жақын шетелдерде туристік салада табысты қызмет етіп жүр. Жыл сайын туризмге қызығушы жастардың қарасы қалыңдап келеді. Биыл бірінші курста 23 студент білім алуда.
Оқытушы Юлия Кузьменконың айтуынша, бұл мамандықты қалағандар білім алып жатқандар саяхаттап шетелге көп шығады, бизнеспен де айналыса алады. Жаллы мамандық иелері жұмыс істей отырып, демалып та үлгереді.
- М.Қозыбаев атындағы СҚМУ-ді туризм мамандығы бойынша тамамдап, білім ошағында оқытушы болып қалдым. Бүгінде өзім экскурсиялық қызмет пен туристік рек-реациялық әлеует бойынша курстық сабақ беремін.  Осы  пәндердің арқасында студенттер өңіріміздің туризмін дамытуға арналған эстетикалық жағынан тартымды, емдік-сауықтыру қасиеті бар нысандармен, олардың құрылу тарихымен танысады, -деді Юлия Викторовна.
Төрт жылдық бакалаврлық оқыту кезінде туризм мамандығын таңдағандар екі бағыт бойынша даярланады. Олар - туризм менеджері және экскурсия жетекшісі. Оқу бағ-дарламасында негізінен туризм географиясы, нарық саласы, сервистік қызмет, өңірлік туризмді дамыту мәселелеріне ерекше көңіл аударылады. Сондай-ақ, баяндау мәнеріне, тартымды әңгімелесуге де ден қойылады. Туристке оның болашақ сапары, саяхаттайтын елдің табиғаты, мәдениеті, ауа райы, демалыс орнының ерекшеліктері туралы білу маңызды.
- Оқу бағдарламасы бойынша университет қабырғасында студенттер ағылшын тілін еркін меңгереді. Бул - студенттер үшін базалық білім қоры ғана емес, болашақ мамандық дағдыларын қалыптастырудың негізі. Туризм адамдардың қарым-қатынасын, танымдық қабілетін арттырып, мәдениет пен өнердің дамуына, ел экономикасының мәртебесін әлемге танытуға мүмкіндік туғызады. Сол себепті, туризм мамандығын жүрек қалауымен таңдаған дұрыс, - дейді оқытушы.
Туризм мамандығына оқытудың әмбебап бағдарламасы болашақ түлектерге туризм басқармаларында, экскурсиялық және туристік бағытта жұмыс істейтін мемлекеттік немесе жеке компанияларда, агенттіктерде гид-аудармашы, экскурсия жетекшісі қызме-тінде жұмыс істеуге мүмкіндік береді. Сонымен қатар, балалар туризмі бағыты бойынша әртүрлі қызметтерге, ойын-сауық ор-талығына, әуе компанияларына, санаторий-лік-курорттық ұйымдарға да орналаса алады.
Студенттер теориялық біліммен қатар, туристік бағыттағы шағын және орта бизнес кәсіпорындарында оқу-өндірістік тәжірибелерден өтеді. Олардың қатарында облыстық кәсіпкерлік және туризм басқармасы, "GІоЬаІ tur", "Сити-Тревел", "Вгееzе Тоur кz" жауапкершілігі шектеулі серіктестіктері, 'ҮІаdіМіг Тоuг" жеке кәсіпкерлігі бар. Тәжірибе кезінде жұмыс беруші ұйымдармен әлеуметтік-әріптестік туралы келісімшарт жасалады. Оқу және қндірістік, диплом алды болып бөлінетін тәжірибе өңіріміздің туристік әлеуетін, қонақүй, сервистік кәсіпорындарын зерттеуге бағытталған. Сондай-ақ, студенттер экскурсия жүргізудің машығы мен маршруттарын жоспарлаумен, кәсіпорындардың жарнамалық жұмыстарымен, туристік ұйымдардың виза толтыру жүйесімен танысады. Университет қабырғасында берілген негізігі білімі және машығы олардың табыстылығы мен жоғары кәсіптілігінің кепілі бола алады.
Өндірістік тәжірибеден өтіп, өзінің жақсы қырларын таныта білген Владимир Бусыгин - қолына дипломы тиген соң туристік агенттікке жұмысқа орналасқан түлектің бірі.
- Мамандық таңдаған кезде туризм саласы жайында білмеген едім. Кейін эко-номика және география саласындағы мамандықтарды қарастыра отырып, туризм мамандығына көңілім түсті. Мектеп бітіретін кезде туризм - бұл менің ісім екенін тү-бегейлі шештім. СҚМУ-ға құжат тапсырып, грантқа түстім. Кейін оқып жүріп, "Мирас" спорттық-сауықгыру лагерінде, "Весна тур" туристік компаниясында тәжірибеден өттім. Үшінші курста оқып жүргенде халықаралық тәжірибе аясында Омбы қаласында болып, шетелдегі экскурсиялық бағыттарды құрдық. Бұл - университетте алған теориялық білімімді іске асыруға таптырмайтын мүмкіндік болды.-дейді Владимир Бусыгин.
Бүгіндері ол 'ҮІаdіМіг Тоuг" жеке кәсіпкерлігін ашып, отандық туризмді дамытуға үлесін қосып жүр. "Біздің турагенттігіміз халықаралық туризммен айналысып, ше-телдерге турлар ұйымдастырады. Туризмнің бұл саласында бәсекелестік жоғары", -деген турагенттік директоры компания ай сайын шамамен 30-40 туристі шетелге демалуға жіберетінін жеткізді.
// Солтүстік Қазақстан.- 2018.- 2 маусым.
